

Врз основа на член 17 став (7) од Законот за вработените во јавниот сектор ("Сл. весник на Република Македонија" бр. 27/2014, 199/2014 и 27/2016), министерот за култура  на ден _______.2018 година донесе
ПРАВИЛНИК 

за измена и дополна на Правилникот за внатрешна организација и работа Министерството за култура

Член 1

Во Правилникот за внатрешна организација и работа на Министерството за култура, бр. 04-1436/2 од 02.02.2016 година  и Измена и дополна на Правилникот за внатрешна организација и работа на Министерството за култура бр.04-704/1 од 16.01.2018 година  во членот 3 точка 1 се менува и гласи:
1.СЕКТОР ЗА СЛЕДЕЊЕ,РАЗВОЈ И ЛОГИСТИЧКА ПОДДРШКА
1.1. ОДДЕЛЕНИЕ ЗА ЛОГИСТИЧКА ПОДДРШКА
1.2. ОДДЕЛЕНИЕ ЗА ДРЖАВНИ НАГРАДИ 
Член 2

Во членот 3 точка 1 се менува и гласи:
5.СЕКТОР ЗА ДЕЈНОСТИ ОД ОБЛАСТА НА КУЛТУРАТА И УМЕТНОСТА
1.3. ОДДЕЛЕНИЕ ЗА ДРАМСКА И ФИЛМСКА  ДЕЈНОСТ 
1.4. ОДДЕЛЕНИЕ ЗА ЦЕНТРИ НА КУЛТУРАТА, ФОЛКЛОР  И МУЗИЧКО-СЦЕНСКА ДЕЈНОСТ 

1.5. ОДДЕЛЕНИЕ ЗА ВИЗУЕЛНИ  УМЕТНОСТИ,АРХИТЕКТУРА И ДИЗАЈН
1.6. ОДДЕЛЕНИЕ ЗА КРЕАТИВНИ ИНДУСТРИИ И ИНТЕРДИСЦИПЛИНАРНИ ПРОЕКТИ

Член 3
Во членот 4 точката 6 се менува и гласи:

6. СЕКТОР ЗА ЕВРОПСКИ ИНТЕГРАЦИИ 
6.2.ОДДЕЛЕНИЕ ЗА КРЕАТИВНА ЕВРОПА НА ЕУ- ПОТПРОГРАМА КУЛТУРА  
6.3.ОДДЕЛЕНИЕ ЗА КООРДИНИРАЊЕ НА ИПА ПРОЕКТИ И ДРУГ ВИД СТРАНСКА ПОМОШ

Член 4
Во членот 4 точката 1 се менува и гласи
1.Во Секторот за следење, развој и логистичка поддршка се вршат административно -технички и организациони работи, изготвување извештаи за развој и логистичка поддршка на министерствто, организирање презентации и медиумски кампањи за потребите на Министерството и органите во состав;   следење на  печатени и електронски медиуми, проследување на информации до претпоставените во врска со теми поврзани со културата кои се актуелни и предмет на анализи во медиумите и  подготовка на материјали за доделување на државни награди. Работите во Секторот  ги вршат : Одделение за логистичка поддршка и Одделение за државни награди.
Во Одделението за логистичка поддршка  се вршат работи кои  се однесуваат на подготвување на  обраќања/материјали за учество на соодветни настани, соопштенија за јавноста и информации за интернет страницата на Министерството; - следење на  печатени и електронски медиуми  и ажурирање и  креирање на ВЕБ стараната на министерството. 

Во Одделението за државни награди  се вршат работите што се однесуваат на работата на стручно-советодавните тела на Министерството - Одбори за доделување на државни награди - Мајка Тереза, 11 Октомври; 23.Октомври Св.Климент Охридски и Мито Хаџи Василев Јасмин, вклучувајќи изработка на студии, ана​ли​​зи, елаборати и програми како основа за раз​вој​; планирање, програмирање и следење на остварувањето на годишната про​​грама на министерот; вршење стручно - административни работи за стручните и советодавните те​ла за од​дел​ни​те подрачја од својата надлежност
Член 5

Во членот 4 точката 2 се менува и гласи:
„ Во Секторот за дејности од областа на културата и  уметноста се вр​шат стручно-аналитички и административно-те​хнич​ки работи што се од​не​су​ва​ат на уметничкото творештво и дејностите од областа на културата и уметноста. Работите во Секторот се извршуваат во рамките на: Одделението за драмска и филмска дејност, Одделението за центри  на културата, фолклор  и музичко - сценска дејност, Одделението за визуелни  умет​ности, архитектура и дизајн и Одделение за интердисциплинарни проекти.
Во Одделението за драмска и филмска дејност се вршат ра​бо​ти​те што се однесуваат на овој вид творештво и тоа: изработка на студии, анализи и програми; следење, проучување и истражување на состојбите во драмското тво​​​рештво како и пред​лагање мерки за негово унапредување;следење на остварувањето на го​диш​на​та програма на министерот за соодветната област; следење на начинот и условите за остварување на финансис​ката и материјалната поткрепа на програмите за драмската и филмската дејност; следење на состојба на кадровска екипираност во установи од областа на драмската и филмската дејност (вработувања,  стручно усовршување и стипендирање на дефицитарни кадри); сле​дење на професионалното и аматерското остварување на драмското творешт​во и делувањето на здру​женијата на граѓани во областа на драмската дејност; следење на состојбите во врска со самостојните уметници од областа на драмската и филмската дејност; учество во реша​ва​ње​то во управна постапка во прв степен; вршење разни стручни и административно-те​хнич​ки работи за советодавните тела за соодветните области;спроведување на постапки на конкурси од областа на драмската и филмската дејност што се   предвидени со Законот за култура.
Во Одделението за центри на културата, фолклор и  музичко - сценска дејност се вршат работите што се од​несуваат на овој вид творештво и тоа: изработка на студии, анализи и програми; следење, проучување и ис​тра​жу​ва​ње на состојбите во врска со работата на центрите на културата, фолклорот и музичко-сценската дејност како  и предлагање мерки за нивно унапредување;следење на остварувањето на годиш​на​та програма на министерот за соодветните области; следење на начинот и условите за остварување на финансис​ката и материјалната поткрепа на програмите за центри за култура, фолклор и музичко-сценска дејност; следење на состојба на кадровска екипираност во установи од областа на музичко-сценска дејност, фолклор и центри за култура (вработувања,  стручно усовршување и стипендирање на дефицитарни кадри); сле​дење на професионалното и аматерското остварување во дејностите и делувањето на здру​женијата на гра​ѓа​ни во областа на музичко-сценското и фолклорно творештво;следење на состојбите во врска со самостојните уметници од областа на музичко-сценска дејност и фолклорно творештво; учество во решавањето во управна постапка во прв степен; вршење разни стручни и административно-те​хнич​ки работи за советодавните те​ла за соодветните области, спроведување на постапки на конкурси од областа на музичко-сценското и фолклорно творештво што се предвидени со Законот за култура.
Во  Одделението за визуелни уметности, архитектура и дизајн се вршат работите што се однесуваат на на овој вид творештво и тоа: изработка на студии, анализи и програми;следење, проучување и ис​тра​жу​ва​ње на состојбите во областа на визуелни уметности, архитектурата и дизајнот како и пред​лагање мерки за нивно унапредување; следење на остварувањето на годиш​на​та програма на министерот за соодветните области; следење на начинот и условите за остварување на финансиската и материјалната поткрепа на програмите за визуелни уметности, архитектурата и дизајнот; следење на состојба во врска со стручно усовршување и стипендирање на дефицитарни кадри; сле​дење на професионалното и аматерското остварување на творештвото и дејностите, делувањето на здру​женијата на граѓани во областа на визуелната уметност, архитектурата и дизајнот; следење на состојбите во врска со самостојните умет​ници од областа на визуелната уметност, архитектурата и дизајнот;учество во решавањето во управна постапка во прв степен; вршење разни стручни и административно-те​хнич​ки работи за советодавните тела за соодветните области, спроведување на постапки на конкурси од областа на визуелната уметност, архитектурата и дизајнот што се предвидени со Законот за култура.
            Во Одделение за креативни индустрии и интердисциплинарни проекти  се вршат работи во насока  на    промоција и унапредување на креативните индустрии и интердисциплинарните проекти  во Република Македонија; се остварува соработка и комуникација со релевантни организации и  поединци во функција на понатамошен развој на креативните индустрии и интердисциплинарните проекти  во Република Македонија; се изработуваат решенија,анализи,информации од областа на креативните индустрии и интердисциплинарните проекти; се подготвуваат предлози за промоција и унапредување, континуирано се следат активностите кои се во насока на подобрување на условите за развој;се следи реализацијата на проектите по Годишниот Конкурс  за финансирање на проекти од национален интерес во културата; се следи реализацијата на Акцискиот  план за развој и унапредување; изготвување на акти и стручно-аналитички материјали, програми, информации и други материјали од областа  на креативните индустрии и интердисциплинарните проекти; се врши коресподенција со релевантни и стручни  субјекти. 

Член 4
Во членот 4 точката 6 се менува и гласи:

„Во Секторот за европски интеграции  се вршат студиско-аналитички и други работи, што се од​не​суваат на спроведување на процесот на приближување на Република Македонија кон Европската унија и пристапување во истата; координирање на соработката со Европската унија и нејзините мисии, институции и работни групи. Работите во Секторот ги вршат: Одделение Креативна Европа  на ЕУ –подпрограма култура и Одделението за координирање на ИПА проекти и друг вид странска помош. 

Во Одделението за креативна европа на ЕУ –подпрограма култура   се  вршат работи кои се однесуваат на спроведување на културната програма на Европската  Унија, соработка со различни институции, здруженија и НВО, меѓународни организации во земјата и надвор од неа, изготвување на анализи, информации, извештаи, осврти и други материјали за состојбите во доменот на спроведување на културната програма  на Европската Унија, организирање на јавни настани и индивидуални состаноци со потенцијалните кандидати/културни оператори за нивна поддршка во процесот на аплицирање, прмоција на програмата и успешните проекти, координирање и усогласување на активностите на успешните проекти во рамки на годишните програми на Министерството за култура со цел поддршка и успешна реализација на проектите, соработка со Генералниот директорат за образование и култура на ЕУ и Извршната агенција за образование, канцелариите на Креативна Европа во земјите учеснички на програмата како и другите субјекти од областа на културата, за реализација и поддршка за спроведување на културната програма на ЕУ како и координација на спроведувањето на подпрограмата МЕДИА од страна на Агенцијата за филм. 
Во Одделението за координирање на ИПА проекти и друг вид странска помош  се вршат студиско-аналитички и други работи кои се однесуваат на процесот на ИПА проектите и проектите кои се финансирани со друга странска помош, нивното  спроведување, доставување на информации во процесот на подготовка,обезбедување на информации до СПО, доставување на потребна документација до ПАО,како и изготвување на месечни извештаи за напредокот при спроведувањето на проектите во рамки на ИПА проектите. „
Член 6
Овој Правилник за измена и дополна на Правилникот за внатрешна организација и работа Министерството за култура  влегува во сила со денот на донесувањето, а ќе се применува по добиената согласност од Министерството за информатичко општество и администрација .







   М И Н И С Т Е Р,

                  м-р Роберт Алаѓозовски 
Број ___________________
Дата ___________________

Скопје

